
O restaoro l’àn fæto Carolina Barreca, Francesca Ven-

tre e a ditta Arvigo Marmi, sotta l’euggio de Paola Tra-

versone da Sovrintendensa: in travaggio atento e

preciso con di prodûti speciali, pe no goastâ o marmo

e fâlo tornâ comme nêuvo.

Za che gh’êvimo, n’àn consegiòu de restaorâ a statua

do Balilla ascì, anche se da o prinçipio no pàiva ch’a

n’avesse bezeugno, e coscì emmo fæto o travaggio

completo. 

Gh’é stæta ‘na bella colaboraçión co-i asesoî do Comûne

Giovanni Crivello, Travaggi Publici e Carla Sibilla, Cul-

tûa e Turismo, e con o Municipio 1, prescidente Simone

Leoncini, e anche con o personale de l’Aster e de

l’Amiu, che àn travagiòu liâtri ascì con pasción.

Pe A Compagna anchêu, çinque de dixenbre, o l’é in

giorno de grande scignificâto e de grande festa.

Restituimmo a-e autoritæ do Comune de Zena e a-a

vista di Zenéixi o monumento a-o Balilla e adotemmo

ascì o giardin dov’o l’è sistemou.

A Compagna, che a l’à a cheu o patrimonio da çitæ, pe-

a primma vòtta a restaura in monumento.

Ne semmo pin d’orgheuggio e, into mæximo tempo,

co-in stisìn de aprensción émmo seguîo i travaggi passo

passo, avendo ben prezente che inte questo nostro im-

pegno semmo stæti agiutæ da-i Zeneixi che àn acatòu

o nostro cofanetto co-e cartolinn-e e l’anullo filatelico,

fæto aposta pe festezâ i 90 anni da Compagna. E quar-

che confanetto o se pêu ancón atrovâ.

çeimònia pe l’aniversâio

e re-inaoguraçión do monumento

celebriamo questa giornata dedicata al giovane eroe Balilla restituendo alla città il monumento restaurato
abbiamo tenuto fede ad un grande impegno per festeggiare il nostro 90° anno 


